
“நமஸ்தே ஶாங்கரி ரக்ஷாகரி ப்ராணாதிவல்லபே⁴ ॥ 80॥
ஸர்வகாமப்ரதே³ஸத்யே ப⁴க்தாயா ஹ்ரு’த³யங்க³மே ।
நமஸ்தேऽஷ்டகு³ணைஶ்வர்யவத்யை ஸத்யை நமோ நம:॥ 81॥
த்⁴யாயந்தி யோகி³நஸ்த்வாம் சார்சயந்தி ஸ்நேஹவஸ்துபி:⁴ ।
ஸம்யக்³பா⁴வாத்மகை: புஷ்பைரர்சயாமி மஹேஶ்வரி”॥ 82॥
இத்யுக்த்வா ப்ரணநாமாத² பார்வதீ தாமுவாச ஹ ।
பரிதுஷ்டாऽஸ்மி தே புத்ரி வரம் ப்ரார்த²ய வாஞ்சி²தம் ॥ 83॥
விஷகந்யா ததோ³வாச ஸர்வம் ஜாநாஸி சேஶ்வரி ।
ப⁴ர்துரர்தே² மயா ஸர்வ: க்ரு’தோऽயம் தபஉத்³யம:॥ 84॥
தத்கிம் தேந கரிஷ்யாமி ஸாம்ப்ரதம் ஜரயாऽऽவ்ரு’தா ।
வஸாऽத்ர பார்வதி நித்யம் கந்யாநாம் ஶுப⁴தா³ ப⁴வ ॥ 85॥
இத்யுக்தா பார்வதீ ததா²ஸ்த்விதி ப்ராஹ தத: பரம் ।
பஸ்பர்ஶ பாணிநா கந்யாம் சகார நவயௌவநாம் ॥ 86॥
உவாசோநஷோட³ஶாப்³தா³ம் தி³வ்யா சம்பகஸத்³ரு’ஶீம் ।
வத³ கந்யே வராரோஹே கிமிஷ்யதே தத: பரம் ॥ 87॥
கந்யாऽऽஹ மாத: ஶம்போ⁴ர்மே த³ர்ஶநம் காரய ப்ரபோ: ⁴ ।
ஸதீ ப்ராஹ ஸமாக³ச்ச²கைலாஸம் ஸிம்ஹஸம்ஸ்தி²தா ॥ 88॥
இத்யுக்தா ஸா ஶர்மவதீ யயௌ கைலாஸமேவ து ।
த்³ரு’ஷ்ட்வா ச ஶங்கரம் ஸாத்⁴வீ லப்³த்⁴வா மந்த்ரம் து வைஷ்ணவம் ॥ 89॥
“ௐ நம:ஶ்ரீக்ரு’ஷ்ணநாராயணாய ஸ்வாமிநே நம:” ।
கண்டே² ச துளஸீமாலாம் க்³ரு’ஹீத்வா ஸாத்த்வதீ ததா³॥ 90॥
அப⁴வத்³வைஷ்ணவீ கந்யா நாராயணபராயணா ।
அந்தே நாராயணம் லப்³த்⁴வா பதிம் முக்திம் ஜகா³ம ஸா ॥ 91॥

இத்யேவம் கதி²தம் லக்ஷ்மி! ஶர்மவத்யா: ஶுபா⁴வஹம் ।
தாபஸ்யா: ஶுக்லசரிதம் விஷகந்யாதப: பரம் ॥ 92॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 490-

அத்⁴யாயாந்தர்க³தம்
ஶர்மவதீக்ரு’தம் பார்வதீஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 490/80-92॥

